


ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

«_______» _____________ 2019 թվականի N ____-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈԿՏԵՄԲԵՐԻ 31-Ի N 1564-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

         Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածը` Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության 2019 թվականի հոկտեմբերի 31-ի «Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության աշխատանքի և սոցիալական հարցերի նախարարության սոցիալական ապահովության ծառայությանը գումար հատկացնելու մասին» N 1564-Ն որոշումը լրացնել հետևյալ բովանդակությամբ նոր 2.1-ին կետով.
«2.1. Սահմանել, որ սույն որոշման 2-րդ կետով հատկացվող միջոցների հաշվին ձեռքբերումներն իրականացվելու են «Գնումների մասին» Հայաստանի Հանրապետության օրենքի 18-րդ հոդվածի 1-ին մասի 2-րդ և 3-րդ կետերով նախատեսված ընթացակարգով`  չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 5-րդ ենթակետի պահանջը: Ընդ որում կանխավաճարի չափը կարող է լինել ընտրված մասնակցի առաջարկվող գնի մինչև 100 տոկոսի չափով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

1. Իրավական ակտի անհրաժեշտությունը (նպատակը)

Նախագծի ներկայացումը պայմանավորված է Սոցիալական ապահովության ծառայության  այսուհետ՝ Ծառայություն աշխատանքային պայմանների բարելավմանը՝ Ծառայության հիմնական և աջակցող մասնագիտական կառուցվածքային ստորաբաժանումների ու սերվերների միջև տվյալների փոխանակաման բավարար աշխատանքն ապահովելու և ավելի արդյունավետ դարձնելու համար՝ վարչական սարքավորումներ ցանցային բաժանարար, համակարգչային տեխնիկա, տպիչներ, լուսապատճանեհանող մեքենաներ, անխափան սնուցման աղբյուրներ և մարտկոցներ, VOIP հեռախոսներ ձեռք բերելու անհրաժեշտությամբ: 

2. Կարգավորման հարաբերությունների ներկա վիճակը և առկա խնդիրները

Ընդունված իրավական ակտով նախատեսվում է կարճ ժամանակահատվածում ձեռքբերել մեծաքանակ համակարգչային սարքավորումներ: ՈՒստի հաշվի առնելով ապրանքների մատակարարման համար սահմանված ժամկետների խախտումով հնարավոր խոչընդոտներից  խուսափումը, ինչպես նաև մրցույթի մասնակիցների համար հավասար պայմաններ ստեղծելու անհրաժեշտությունը, նախատեսվում է վերոնշյալ ապրանքների ձեռքբերումներն իրականացնել «Գնումների մասին» Հայաստանի Հանրապետության օրենքի 18-րդ հոդվածի 1-ին մասի 2-րդ և 3-րդ կետերով նախատեսված ընթացակարգով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 5-րդ ենթակետի պահանջը: Ընդ որում կանխավաճարի չափը կարող է լինել ընտրված մասնակցի առաջարկվող գնի մինչև 100 տոկոսի չափով: Այս պայմանը կարող է չգործել, եթե ապրանքների մատակարարումը իրականացվում է մինչև 2019 թվականի դեկտեմբերի 15-ը:

3. Առկա խնդրի առաջարկվող լուծումը
	Նախագծով առաջարկվում է Որոշումը լրացնել նոր 2.1-ին կետով, հետևյալ խմբագրությամբ՝ Սահմանել,  որ սույն որոշման 2-րդ կետով հատկացվող միջոցների հաշվին ձեռքբերումներն իրականացվելու են «Գնումների մասին» Հայաստանի Հանրապետության օրենքի 18-րդ հոդվածի 1-ին մասի 2-րդ և 3-րդ կետերով նախատեսված ընթացակարգով`  չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 5-րդ ենթակետի պահանջը: Ընդ որում կանխավաճարի չափը կարող է լինել ընտրված մասնակցի առաջարկվող գնի մինչև 100 տոկոսի չափով:

4. Կարգավորման առարկան
Ներկայացվող նախագծով առաջարկվում է ՀՀ պետական բյուջեով նախատեսված համապատասխան միջոցներով սարքավորումների ձեռք բերման գործընթացի անխափան կազմակերպումը:
5. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում տնտեսված միջոցների հաշվին կիրականացվի այդ միջոցների արդյունավետ օգտագործումը և կբարելավվի Ծառայության աշխատանքային պայմանները և գործընթացը,  ինչպես նաև քաղաքացիներին մատուցվող ծառայությունների որակը:

«Հայաստանի Հանրապետության կառավարության 2019 թվականի հոկտեմբերի 31-ի N 1564-Ն որոշման մեջ լրացում կատարելու մասին» որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

«Հայաստանի Հանրապետության կառավարության 2019 թվականի հոկտեմբերի 31-ի N 1564-Ն որոշման մեջ լրացում կատարելու մասին» որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:








